
Qanoq ililluta nunatsinni aalisarnermi aqumiunik inuttanillu teknikimik suliaqartunik 

atorfinitsitsinerni kalaallinik annertunerusumik atuinissarput pillugu apeqquteqaat 

aallaavigalugu oqallinnissamik siunnersuut. 

(Inatsisartuni ilaasortaq, Peter Olsen, Inuit Ataqatigiit) 

 

 

Inatsisartuni ilaasortaq, Peter Olsen, Inuit Ataqatigiit, apeqquteqaat aallaavigalugu oqallisissiamut 

soqutiginartumut qujanaq, imatullu naatsumik Atassut-miit oqaaseqarfigissavarput. 

 

Nunatsinni nammineq pigisatsinni taasakkatsinni kilisaatersorluni avataasiorlunilu aalisarnerup 

iluani, Savalimmiormiut aqumiunik inuttaqarniarnikkullu nunaqavissut inngiarneqaraluttuinnartut 

pillugit, siunnersuuteqartup tusartarsimasani Atassut-miit ilisarilluinnarpagut. 

 

Nassuerutigisariaqarparput Nunatsinni kilisaatersorneq aallartimmalli nunaqavissut amerlaqisut 

aqumiutut ilinniarsimasut tulluusimaarutigisaratsigit. Aqumiutut ilinniarsimasut ikileriartarput allami 

namminneq soorlu sinerissap qanittuani aalisariuteqalerneq inuttanngornerluunniit pissutaasarluni.  

 

Oqareernitsituut oqallisissiami tunngavilersuutaasoq ilisarilluinnaripput aamma 

uaguapuussiffigineqartarpugut kiisalu ugguuna oqaluttarfikkut Atassut-miit eqqartukkatsinnut 

nipangersimaannarneq ajorpugut.  

 

Taamaattumik takinerusumik oqaaseqarfiginagu Atassut-miit neriuutigeqqiinnassavarput, aqumiunik 

inuttalersuisarnermi nunaqavissunik salliutinneqartarnissaannik pigisatsinnut pingaartitsinissarput 

Naalakkersuisut aqqutigalugit anguniartuarneqarnissaat. 

 

Qujanaq 

 

 

 

 

 

 

  

 



 
 

 

 

 

 

  


